
Самарқанд давлат тиббиёт университети Ўзбекистон, Самарқанд, Амир Темур кўчаси, 

 Резюме

Мақолада Самарқанд давлат тиббиёт университети 1-сон Акушерлик ва гинекология

кафедраси асосида ўтказилган тадқиқот натижалари келтирилган. 38 нафар фетоплацентар 

етишмовчилиги мавжуд бўлган ҳомиладор аёллар анамнези, ҳомиладорлик кечиши, клиник 

лаборатор таҳлиллари ва УТТ маълумотлари ўрганилган. Ҳомиладоралар даволаш схемасига 

кўра 2 гуруҳга ажратилиб, 1-гуруҳ анъанавий усулдан ташқари кўшимча озонотерапия 

муолажаларини олишган. Ҳомиладорлик кечиши ва перинатал натижалар даволанишдан кейин 

таққосланганда 1-гуруҳ аёлларида сезиларли ижобий динамика кузатилган. 

Калит сўзлар: фетоплацентар етишмовчилик (ФПЕ), йўлдош етишмовчилиги (ЙЕ), 

плацента, она-плацента-ҳомила тизими, перинатал натижалар, озонотерапия. 

ФЕТОПЛАЦЕНТАРНАЯ НЕДОСТАТОЧНОСТЬ КАК СОВРЕМЕННАЯ ПРОБЛЕМА 

ПЕРИНАТОЛОГИИ 

Худоярова Д.Р., Шопулотова З.А. 

Самаркандский государственный медицинский университет Узбекистан, г. Самарканд, 

ул. Амира Темура, Тел: +99818 66 2330841 E-mail: sammi@sammi.uz 

 Резюме

В статье представлены результаты исследований, проведенных на базе кафедры акушерства 

и гинекологии №1 Самаркандского государственного медицинского университета. Обследованы 

38 беременных с фетоплацентарной недостаточностью по анамнезу, течению беременности, 

клинико-лабораторным исследованиям и данным УЗИ. Беременные были разделены на 2 группы 

по схеме лечения, а 1-я группа дополнительно к традиционной методике получала процедуры 

озонотерапии. При сравнении течения беременности и перинатальных исходов после лечения у 

женщин 1-й группы отмечена значительная положительная динамика. 

Ключевые слова: фетоплацентарная недостаточность (ФНП), плацентарная 

недостаточность (ПН), плацента, система мать-плацента-плод, перинатальные исходы, 

озонотерапия. 

FETOPLACENTAL INSUFFICIENCY AS A MODERN PROBLEM OF PERINATOLOGY 

Khudoyarova D.R., Shopulotova Z.A. 

Samarkand State Medical University Uzbekistan 

 Resume

The article presents the results of studies conducted on the basis of the Department of Obstetrics and 

Gynecology No. 1 of the Samarkand State Medical University. 38 pregnant women with fetoplacental 

insufficiency were examined according to anamnesis, course of pregnancy, clinical and laboratory studies 

and ultrasound data. Pregnant women were divided into 2 groups according to the treatment regimen, and 

the 1st group received ozone therapy procedures in addition to the traditional method. When comparing 

the course of pregnancy and perinatal outcomes after treatment in women of the 1st group, a significant 

positive trend was noted. 

Key words: placental insufficiency (PI), placenta, mother-placenta-fetus system, perinatal outcomes, 

ozone therapy. 

Долзарблиги 

  етоплацентар етишмовчилик (ФПЕ) ёки йўлдош етишмовчилиги шунингдек, унинг асорати

   ҳисобланган ҳомиланинг бачадон ичи сурункали гипоксияси замонавий перинатологиянинг 

муҳим муаммоларидан бири ҳисобланади. Ҳомила гипоксияси 10,5% ҳолатларда учрайди ва бу 

кўрсаткич маълумотларга кўра барқарор ортиб бормоқда [1,4,7,11,13]. 

Aкушерликнинг асосий вазифаси перинатал касалликлар ва ўлимни камайтириш муаммоси 

билан чамбарчас боғлиқ бўлган ҳомиланинг антенатал ҳимоясидир, бу эса кўп факторли табиатга 

эга плацентанинг етишмовчилиги ва унинг юзага келиши мумкин бўлган асоратлари билан 

тавсифланади [3,4,6,8]. 

Йўлдош етишмовчилиги (ЙЕ) - бу йўлдош комплексининг морфофункционал ўзгаришлари 

туфайли, плацента ва ҳомиланинг она организмидаги турли хил патологик ҳолатларга жавобан 

ўзгаришлардан юзага келадиган синдромдир [4,8]. Бир қатор муаллифларнинг изланишларига 

кўра, ЙЕ нинг частотаси сурункали экстрагенитал патологияси бўлган аёлларда юқори бўлади, 

шу жумладан сийдик ажратиш тизимини яллиғланиш касалликларида 35% гача, камқонликда 

30% гача, юрак-қон томир касалликлари билан хасталанган аёлларда 30% дан - 45% гача, 

эндокрин патологияси бўлган аёларда 25% гача [7,9]. Шунингдек, вирусли ва / ёки бактериал 

инфексия бўлган беморларда сурункали ЙЕнинг частотаси баланд (55% гача) ҳисобланади [4]. 

Турли омиллар (токсик, фармакологик, юқумли ва бошқалар) ва гормонал, иммунологик 

бузилишлар, онанинг акушерлик ва экстрагенитал патологиялари йўлдошнинг фаолиятини 

бузилишига олиб келиши мумкин [9,19]. 

ЙЕни идентификациялаш ушбу клиник синдромнинг ташхисини ҳам, уни келтириб чиқарган 

асосий сабабини аниқлашни ҳам ўз ичига олади [1,5,18]. Сурункали ЙЕ диагностикаси ўз вақтида 

ва кенг қамровли бўлиши керак. ЙЕни ўз вақтида ташхислаш учун йўлдош етишмовчилигининг 

ривожланиши учун хавф омилларини аниқлаш заруратини туғдиради. 

Тадқиқот мақсади: Фетоплацентар етишмовчилик замонавий перинатолония муаммосини 

ўрганиш. 

Материал ва усуллар 

Тадқиқот учун сурункали фетоплацентар етишмовчилиги бўлган 38 нафар аёлда 

ҳомиладорлик, туғруқ, туғруқдан кейинги давр, ҳомила ва янги туғилган чақалоқлар ҳолати 

таҳлил қилинди. Тадқиқот Самарқанд давлат тиббиёт университети 1-сон кўп тармоқли 

клиникасининг акушерлик бўлимида 2020-2022 йиллар давомида олиб борилди. 

58 нафар ҳомиладор аёллар умумий тадқиқотга кирди, улардан ФПЕ бўлган 38 нафар аёл 

даволаш усулига кўра 2 гуруҳга ажратилди: 1-гуруҳ комплекс даволаш (тиббий озон билан) - 18 

нафар аёллар ва 2- гуруҳ - сурункали плацента етишмовчилиги бўлган 20 нафар анъанавий 

даволаш усулларидан фойдаланган ҳомиладор аёллар. Назорат гуруҳи ҳомиладорлиги 

физиологик кечаётган 16 нафар аёллардан иборат эди (расм 1). 

Ушбу тадқиқотда қуйидаги усуллар қўлланилди: стандарт усуллардан фойдаланган ҳолда 

клиник текширув, стандарт лаборатор таҳлил усуллари, гемостазиологик кўрсаткичлар таҳлили, 

биокимёвий қон таҳлили, суртма олиш, ултратовуш текшируви (ҳомила скрининги), "Она-

плацента-ҳомила" тизимидаги қон оқимининг допплерографияси, антенатал кардиотокография, 

янги туғилган чақалоқларнинг соғлиғини ўрганиш, статистик тадқиқот усуллари. Ишда 

дисперсия қийматидан ҳисобланган ўртача қийматларни, стандарт оғишларни аниқлаш учун 

умумий қабул қилинган статистик усуллардан фойдаланилди. Ўрганилаётган гуруҳларни таҳлил 

қилинган белгилар бўйича таққослаш нормал тақсимотлар учун параметрик мезонлардан 

(Стюдент) ва параметрик бўлмаган баҳолаш мезонларидан фойдаланган ҳолда амалга оширилди: 

(а) мезонлар ва Фишернинг аниқ тести; (б) Пеарсон корреляция коэффициенти ёрдамида 

корреляцияга боғлиқлик ва Чаддоcк шкаласи қийматлари билан таққослаганда уланиш кучининг 

сифат тавсифи. 

Ф

1-расм. Тадқиқотда қатнашадиган аёлларнинг гуруҳларга ажралиши 

Натижа ва таҳлиллар 
Беморларнинг ёши 18 ёшдан 39 ёшгача бўлиб, ўртача 27,4±4,1 ёшни ташкил этди. 

Экстрагенитал патологиянинг хусусиятлари 1-жадвалда келтирилган. 

Биринчи ва иккинчи гуруҳдаги аёлларнинг тахминан учдан бирида бирлашган экстрагенитал 

патология мавжуд эди, беморларнинг шунга ўхшаш улуши оғир соматик фонга эга эмас эди ва 

бироз каттароқ қисмида моноорган патология қайд этилди. Ҳомиладор аёлларда экстрагенитал 

патологиянинг тузилишини статистик гуруҳлараро таҳлил қилиш гуруҳлар ўртасида сезиларли 

фарқларни аниқламади (p>0,05). Ўрганилаётган гуруҳлар бачадон патологияси билан 

касалланиш даражаси бўйича таққосланган: ҳар бир гуруҳда битта аёлда миома, 11,1% ва 10% 

да эндометриоз, мос равишда 33,3% ва 35% эндометрит, шунингдек, салпингоофорит (3 - 16,7% 

ва 3 - 15,0, p>0,05), поликистоз тухумдонлар синдроми (4 - 22,2% ва 3 - 15,0%, p>0,05) каби 

гинекологик касалликлар бўлган. Назорат гуруҳида фақат эндометрит (12,5%) ва эндоцервицит 

1 та ҳолатда (6,25%) қайд этилган. 

Беморларда сурункали салпингоофорит ва/ёки эндометрит суст кечувчи характерга эга 

бўлган, даволаш қийин ва кўп такрорланиш тенденцияси мавжуд бўлган. Aёлларнинг 

репродуктив фаолиятини таҳлил қилганда, ривожланмайдиган ҳомиладорлик (33,3% ва 35% 

гуруҳларда) ва тиббий абортларнинг юқори частотаси 1- ва 2- гуруҳларда аниқланди, охиргиси 

1-гуруҳда 27,8% ва 2-гуруҳида 20% ни ташкил этди. Бундан ташқари, спонтан абортлар 

частотаси ҳам юқори бўлган - гуруҳлар бўйича мос равишда 16,7% ва 20%. 

Олдинги ҳомиладорликлар даврида юзага келган асоратлар ўрганилганда, кўпинча аёлларда 

ҳомиладорликнинг эрта даврида аборт таҳдиди билан мураккаблашган: 66,7% 1-гуруҳда ва 2-

гуруҳида 60%, шунингдек сурункали йўлдош етишмовчилиги - 8(44,4%) ва 9(45%) нафар аёллар, 

гуруҳлар бўйича мос равишда, p>0,05. Шунингдек, муддатдан олдинги туғруқ ҳолатлари 1-

гуруҳда - 5(27,8%) нафарда, 2-гуруҳда - 4(20,0%) ва бачадоничи инфекцияланиши - 3 нафардан 

аёлларда гуруҳлар бўйича, мос равишда 16,7% ва 15% да аниқланган, p>0,05. Олдинги 

ҳомиладорликлар даврида анемия кўрсаткичи жуда юқори бўлган - 12 нафар беморда 1-гуруҳда 

(66,7%), 2-гуруҳда - 10 нафарда (50%), p<0,05. 

Тадқиқот 
объекти

38 нафар СЙЕ 
бўлган 

ҳомиладорлар

1- гуруҳ (n=18) СЙЕ 
га эга комплекс 

даволанувчи аёллар 
(Озонотерапия)

2- гуруҳ (n=20) 
СЙЕ эга бўлган 

анъанавий 
даволанувчи 

аёллар

Назорат гуруҳи

20 нафар 
физиологик 

ҳомиладорликга 
эга аёллар

Жадвал 1. Текширилаётган аёллар анамнезидаги соматик касалликлар 

Экстрагенитал патология 
Гуруҳ 1 (n=18) Гуруҳ 2 (n=20) 

Назорат 

гуруҳи (n=16) 

abs. % abs. % abs. % 

Отолорингологик касалликлар 

(гайморит, фарингит, тонзиллит ва 

бошқ.) 
6 

33,3

% 
7 35,0% 2 12,5 

Нафас олиш органлари касалликлари 

(трахеит, бронхит, пневмония, 

бронхиал астма) 
2 

11,1

% 
3 15,0% 1 6,25 

Юрак-қон томир тизими 

касалликлари (артериал гипертензия, 

нейросиркулятор дистония, юрак 

нуқсонлари ва бошқалар). 

2 
11,1

% 
2 10,0% 1 6,25 

Ошқозон-ичак тракти органларининг 

касалликлари (гастрит, 

гастродуоденит, ошқозон яраси, 

холецистит ва бошқалар) 

3 
16,7

% 
4 20,0% 2 12,5 

Сийдик ажратиш тизими 

касалликлари (пиелонефрит, 

уролитиаз, цистит) 
7 

38,9

% 
6 30,0% 3 18,75 

Қалқонсимон без касалликлари 
3 

16,7

% 
4 20,0% 2 12,5 

Гуруҳлар ўртасида статистик жиҳатдан муҳим фарқлар аниқланмади, p>0,05 

Туғруқнинг энг кўп учрайдиган асоратлари амниотик суюқликнинг ўз вақтидан олдин 

қуйилиши (1-гуруҳда 4 та - 22,2% ва 2-гуруҳда 5-25%) ва ўткир ҳомила гипоксияси (3-16,7% ва 

3-15%) бўлган. 1-гуруҳда битта беморда туғруқдан кейинги давр эндометрит (5,56%), 

субинволюция 3 та (16,7%) билан мураккаблашган бўлса, 2-гуруҳда туғруқдан кейинги давр 4 та 

ҳолатда (20%) субинволюция билан мураккаблашган p>0,05. 

Сурункали ЙЕни комплекс даволашда қўлланилганда, озон терапияси клиник қон таҳлили 

нуқтаи назаридан ижобий тенденцияни аниқлади. Ўрганилган гуруҳлардаги эритроцитларнинг 

дастлабки сони статистик жиҳатдан аҳамиятли фарқга эга эмас эди (3,59х10 "/ёки 3,61х10 / л, п> 

0,5). Ҳомиладор аёллар гуруҳида стандарт даволаш курсига эфферент усулларни киритишдан 

сўнг, 2-гуруҳга (3,61х10/л дан 3,71х1012/л гача) нисбатан ўсишнинг статистик (p<0,001) 

аҳамиятга эга тенденцияси аниқланди(3,59х10"/л дан 3,85х10"/л гача). 

Гемоглобин даражаси, терапиядан олдин гуруҳлар ўртасида сезиларли фарқлар бўлмаса, 1-

гуруҳда - 93,6 г / л ва 2 гуруҳда - 92,4 г / л, (p> 0,2), тегишли даволанишдан сўнг иккала гуруҳда 

кўтарилган бўлса-да, унинг ўсиши статистик аҳамиятга эга (p<0,001) фақат 1-гуруҳда эди. 1-

гуруҳда 93,6 г/л дан 124,1 г/л гача, 2-гуруҳда 92,4 г/л дан 105,2 г/л гача. 

Тадқиқотга киритилган беморларда ҳомиладорлик натижалари таҳлил қилинди. Жами 38 та 

туғилиш рўй берди, улар тўғрисидаги маълумотлар 1-диаграммада келтирилган (p<0,005). 

Барча гуруҳларда туғруқнинг энг кўп учрайдиган асоратлари амниотик суюқликнинг 

муддатидан олдин қуйилиши эди (1 ва 2 гуруҳларда мос равишда 22,2% ва 30%). Туғруқ 

фаолиятининг заифлиги туфайли окситоцин эритмасини томир ичига томизиш орқали 

родостимуляция 1-гуруҳда 2 (11,1%) ҳолатда, 2-гуруҳда 3 (15%) ҳолатда (p>0,05) амалга 

оширилди. 

Туғилган чақалоқларда ҳомиладорлик муддати 35 дан 40 ҳафтагача бўлган. Муддатли 

туғилган чақалоқларнинг массаси 2890 дан 3850 граммгача бўлиб, ўртача 3445±122 г, муддатдан 

олдин туғилганлар аёлларда эса - 2120 дан 2840 граммгача бўлиб, ўртача 2214±75 г ни ташкил 

этди. 

Диаграмма 1. Туғруқ натижалари 

1-гуруҳ оналарнинг янги туғилган чақалоқларининг тана вазни 3287,1±178,2 грамм, 2 гуруҳда 

эса - 2731,3±110,3 граммни, тана узунлиги - мос равишда 51,6±2,3 см ва 48,5±1,8 смни ташкил 

қилди, p <0,001. Бош айланаси асосий гуруҳ болаларида 34,1±1,8 см, таққослаш гуруҳида 

32,9±1,9 см, қорин айланаси гуруҳларда мос равишда 32,8±2,3 см ва 31,3±2,4 см ни ташкил қилди, 

p<0,01. 1-гуруҳдаги етилмаган чақалоқлар улуши 11,1% (2 нафар бола) ни ташкил этди, бу 2-

гуруҳдагидан сезиларли даражада паст - 30% (6 нафар бола), p<0,03. Янги туғилган 

чақалоқларнинг перинатал ҳолати Aпгар кўрсаткичи асосида аниқланди, ушбу маълумотлар 2-

диаграммада келтирилган. 

Маълумотлардан кўриниб турибдики, болаларнинг аксарияти Aпгар кўрсаткичи 8-10 балл 

билан туғилган - 1-гуруҳда 13 (72,2%), 2-гуруҳда - 10 (50%) нафар. Енгил асфиксия асосий 1-

гуруҳда - 3 (16,7%), 2-гуруҳида - 6 (30,0%) нафарда, ўрта даражали асфиксия - мос равишда 2 

(11,1%) ва 2 (10%) нафарда қайд этилган, оғир даражали эса фақат иккинчи гуруҳдан 2 нафарида 

(10%) аниқланди. 

Ҳар хил даражадаги асфиксия 1-гуруҳда 2-га нисбатан камроқ учрайди. Бу кузатув 

ҳомиланинг бачадоничи азобланишнинг акси сифатида ҳомила гипоксиясининг юқори 

частотаси билан бирга келарди (гуруҳларда мос равишда 11,1% ва 30%, п<0,05), шунингдек, 

плацента етишмовчилигида 1-гуруҳда нисбатан камроқ муддатдан олдинги туғруқ ва оператив 

туғруқга эҳтиёж бор эди, бу статистик жиҳатдан муҳим фарқлар йўқлигида гуруҳлар ўртасидаги 

клиник тенденциясида акс этади. 

Юқоридаги маълумотларни умумлаштирган ҳолда шуни таъкидлаш мумкинки, сурункали 

плацента етишмовчилиги бўлган оналарнинг озон терапияси билан даволанганга янги туғилган 

чақалоқларида қуйидагилар камроқ қайд этилган: муддатдан олдинги етилмаган ҳомила 

туғилиши, паст вазнли ва ўсиш суръатлари кичик ҳомила. 

Бундан ташқари, биз 1-гуруҳда 2-гуруҳга нисбатан сезиларли даражада кам, p<0,05, турли 

даражадаги асфиксия, шунингдек, янги туғилган чақалоқларда мослашув белгиларининг 

бузилиши йўқлигини кузатдик. 

Шундай қилиб, сурункали плацента етишмовчилиги бўлган беморлардан туғилган болалар 

эрта неонатал даврда асоратларни ривожланиши учун юқори хавф гуруҳи сифатида ажратилиши 

керак. Ушбу янги туғилган чақалоқлар ўз вақтида ва етарли ҳажмда терапияни ўтказиш учун 

ҳаётнинг биринчи соатларидан бошлаб кенг қамровли клиник диагностика текширувдан 

ўтказилиши керак. 

11

3

2

2

9

6

2

3

Муддатли туғруқ

Муддатдан олдинги туғруқ

Муддатли КК

Муддатга етмаган КК

Гурух 2 Гурух 1

Диаграмма 2. Янги туғилган чақалоқларнинг Aпгар бўйича баҳоланиши 

Олинган маълумотлар ҳомила ва янги туғилган чақалоқ учун прогнозни яхшилаш, эрта 

неонатал даврда болаларда дизадаптация ҳодисаларининг ривожланиш частотасини ва озон 

терапиясининг комплекс терапиясига киритилганда инфексиянинг ривожланишини камайтириш 

имкониятини кўрсатади.  

72%

17%

11%
0%

ГУРУХ 1

8-10 балл 6-7 ball 4-5 балл 0-3 балл

50%

30%

10%

10%

GURUH 2

8-10 балл 6-7 балл 4-5 балл 0-3 балл

Хулоса 
ФПЕ бўлган аёлларда перинатал натижалар асосий гуруҳда муддатли туғруқ 1-гуруҳ 

аёлларининг 61,1% да, 2-гуруҳда эса 45% да содир бўлган, p<0,05. 1-гуруҳда муддатдан олдинги 

туғруқ частотаси 16,7% ни, 2- гуруҳга эса 30% ни ташкил қилди, p<0,005. Сурункали плацента 

етишмовчилиги бўлган беморлардан туғилган болалар эрта неонатал даврда асоратларни 

ривожланиши учун юқори хавф гуруҳи сифатида ажратилиши керак чунки ушбу аёллардан 

туғилган болаларда асфиксиялар, етилмаганлик белгилари, инфексияланиш кўрсаткичи хавфи 

юқори бўлди. 

